
Uunga siunnersuut: Danskisut innuttaassuseqarneq pillugu inatsisip Kalaallit 

Nunaanni atuutilersinneqarnerat pillugu Namminersorlutik Oqartussat 

peqquneqarnissaannut akuerissagaat pillugu Inatsisartut aalajangiinerat. 

(Suliffeqarnermut, Ilisimatusarnermut Avatangiisinullu Naalakkersuisoq) 

 

Saqqummiussaq 

(Suliffeqarnermut, Ilisimatusarnermut Avatangiisinullu Naalakkersuisoq) 

Siullermeerneqarnera 

 

 

Danskisut innuttaassuseqarneq pillugu inatsisip Kalaallit Nunaanni atuutilersinneqarnissaa 

pillugu ukiakkut ataatsimiinnermi saqqummiunneqarnissaa siunertaralugu peqqussummut 

missingiutip eqikkarneqarnera ilanngullugu Nunanit allamiunut Akuutitsiniarnermullu 

ministereqarfiup Naalakkersuisunut nassiuppaa. Eqikkarnera ilanngussatut 

kakkiunneqarpoq.  

 

Danskisut innuttaassuseqarneq pillugu (Innuttaassuseqarneq pillugu inatsit) 2014-imiilli 

Naalagaaffiup killeqarfii malillugit aalajangersakkamik allanguiffigineqarpoq, matumani 

inatsit Kalaallit Nunannut atuuttussaatinnagu, Naalagaaffiulli peqqusineratigut 

tamakkiisumik ilaannakortumilluunniit Kalaallit Nunaanni atugassarititaasut malillugit 

allannguuteqarfigineqarluni atuutilersinneqarsinnaanngorlugu.  

 

Innuttaassuseqarneq pillugu inatsimmi allannguutaasussat Naalagaaffiup killeqarfii 

malillugit aalajangersakkanut naapertuuttunik imaqarput. Matumani allannguutit Kalaallit 

Nunaannut suli atuutilersinneqanngillat.  

 

Taamattumik Danskisut innuttaassuseqarneq pillugu inatsisit maanna aalajangersakkat 

tunngavigalugit, tunngaviusumik aalajangersakkat aalajangersakkatigullu 

assigiittariaqaraluit  Naalagaaffiup sinneranut naapertuutinngillat.  

 

Peqqussummut siunnersuummi innuttaasuseqarneq pillugu inatsip 

nalunaarusiorneqarnissaa Qallunaat Nunaata Kalaallillu Nunaata akornanni danskisut 

innuttaassuseqarnissaq pillugu inatsisinut atuuttunut naapertuuttumik suliarineqassasoq 

siunnersuutigineqarpoq. 

Malunnaatilimmik allannguut unaassaaq Kalaallit Nunaat siunissami malittarisassatigut 

marloriaammik innuttaassuseqalerfiulersinnaassammat. 

Allannguutit sukumiinerusumik tulleriiaarneqarnissaannut aalajangiinissamut 

siunnersuummi nalunaarsuutit innersuussutigineqarput.  

 

Oqaaseqaatit uku saqqummiullugit aalajangiinissamut siunnersuut Inatsisartunit 

suliarilluarneqarnissaanut ingerlateqqippara.  


